
Oscar Vasella. La nouva rivada da Friburg als 20 december 1966 cha

prof. dr. Oscar Vasella haja stuvü tour cumgiä da quaist muond cun be 62

ans ha contristà a blers Rumantschs. Cumbain cha Terudit professer da

l'istorgia svizra a Friburg nu d'eira d'origin rumantsch, ais el stat per blers
students rumantschs ün ami patern ed eir ün fidel amatur da nossa cultura.
Bain perquai til avaiva Tuniversitä eir delegä a la commemoraziun da Caspar

Decurtins dal 16 october 1966 a Trun. El restarà a nus Rumantschs in
buna e grata memoria.

Noss giubilars

Id ais sgür indicha da gratular in quist lö a noss duos dr. h. c. e ravarendas

Peter Paul Cadonau pel 7 5 avel (28 marz 1966) e Jachen Ulrich Gaudenz
pel 7oavel anniversari (3 schner 1967). Sar rav. Cadonau ha grands mierts
pel rumantsch in special sco confundatur e redactur dalla Casa Paterna e

coniniziant dal Calender per mintga gi e dal Dun da Nadal. Sia prestaziun
principala sün quaist champ ais però sainza dubi la traducziun dal Nouv
Testamaint ch'el ha procura insembel cun sar rav. dr. h. c. Hercli Bertogg
barmör.

Eir sar rav. Gaudenz serviaint dal pled divin a Zernez e Susch, s'ha aquistä
grands mierts per la Rumantschia cun sia nouva traducziun dal Nouv
Testamaint e cun sias bleras otras lavuors litteraras.

Cun plaschair ha la LR gratulä als 21 december 1966 a cusglier dals stadis
dr. Gion Darms per seis 7oavel cumplean. In sia vasta activitä publica ha
il giubilar adüna muossà viv interess per cultura e lingua rumantscha. Cun
grand ingrazchamaint ans algordain nus da seis splendid votum aint il
Cussagl dals stadis in favur da Taugmaint da la contribuziun federala a la
LR. Da cour giavüschain nus inavant üna früttaivla activitä a pro da nos
Chantun e da sias culturas.

Ad multos annos!

Commemoraziuns

II cumün da Trun s'ha allgordä als 16 october 1966 cun ün requiem ed
ün act festiv dals 50 ans da la mort da seis illuster convaschin prof. dr. Caspar

Decurtins. II president cumünal Sefi Job ha pudü beneventar
rapreschantants d'autoritats ecclestiaticas e civilas ed ün grand pövel a Tact
festiv inramä da producziuns da las societats da chant e musica. Mgr. avat dr.
Victor Schönbächler ha porta ils salüds da la clostra da Muster. II secretari
da la LR ha in sia allocuziun festala atschegnä ils mierts dal «Liun da Trun»

